
LEGUTIOKO UDALA 

Kirolari federatu ez-profesionalek kirol-jarduerak egiteko dirulaguntzak emateko 
oinarriak eta deialdia 

Alkatetzaren urriaren 2ko Ebazpenaren bidez, kirolari federatu ez-profesionalek kirol-
jarduerak egiteko dirulaguntzen oinarriak eta 2026ko deialdia onartu dira, eta haren testu 
osoa jendaurrean jartzen da, denek jakin dezaten. 

Ebazpen honek amaiera ematen dio administrazio-bideari. 

ERREKURTSOAK 

Interesadunek zuzenean aurkeztu ahal izango dute administrazio-rekurtsoa Gasteizko 
Administrazioarekiko Auzien Epitegietan, argitaratu eta hurrengo egunetik aurrera bi 
hilabeteko epean. 

Nolanahi ere, aurretik, berraztertzeko aukerako errekurtsoa aurkeztu ahal izango zaio 
alkatetza honi, argitaratu eta hurrengo egunetik aurrera hilabeteko epean. 

Guzti hori egoki irizten den beste edozein errekurtso jartzeko aukerari kalterik egin gabe. 

Legutio, 2026ko urriaren 2a. Alkatea, Nerea Bengoa García de Cortázar. 

Kirolari federatu ez-profesionalek kirol-jarduerak egiteko dirulaguntzak emateko 
oinarriak eta deialdia 

1. artikulua. Oinarria 

Legutioko Udalak uste du kirol-jarduerak egiteak garrantzi handia duela pertsonen 
heziketan, eta hori sustatzea garatu beharreko helburutzat jotzen du. 

Sustapen hori aurrera eramateko moduetako bat Legutioko udalerrian erroldatutako 
pertsonei kirola egiteko dirulaguntzak ematea da. Kirola eta kirol-jarduerak antolatzea eta 
sustatzea eta erabilera publikoko kirol-ekipamenduak kudeatzea Euskadiko Toki 
Erakundeei buruzko apirilaren 7ko 2/2016 Legearen 17.1.19) artikuluan zerrendatutako 
udalerriaren eskumenen parte da. 

2. artikulua. Objektua eta helburua 

Deialdi honen helburua da udalerrian erroldatuta dauden eta kirol federatu ez-
profesionala egiten duten pertsonei dirulaguntzak ematea arautzea. 

3. artikulua. Araubide juridikoa 

1. Deialdi honetan ematen diren dirulaguntzak oinarri hauen bidez eta araudi 
honetan xedatutakoaren bidez regituko dira: 

 • Euskadiko Toki Erakundeei buruzko apirilaren 7ko 2/2016 Legea. 
 • Administrazio Publikoen Administrazio Prozedura Erkidearen urriaren 1eko 
39/2015 Legea. 
 • Dirulaguntzei buruzko azaroaren 17ko 38/2003 Lege Orokorra.  
 • Uztailaren 21eko 887/2006 Errege Dekretua, Dirulaguntzei buruzko Lege 
Orokorraren Erregelamendua onartzen duena. 
 • Datu Pertsonalak Babesteko eta Eskubide Digitalak Bermatzeko abenduaren 
5eko 3/2018 Lege Organikoa. 
 • Legutioko Udaleko Dirulaguntzak Arautzeko Ordenantza Orokorra. 
 • Aurrekontua gauzatzeko oinarriak. 
 

2. Dirulaguntzak lehiazko konkurrentzia araubidean emango dira, irekitako deialdi 
baten bidez, aurrekontu-kreditua agortu arte. Dirulaguntzak printzipio hauen 
arabera emango dira: 
 • Publizitatea, gardentasuna, lehiakortasuna, objektibotasuna, berdintasuna eta 
diskriminaziorik eza. 
 • Ezarritako helburuak betetzeko eraginkortasuna. 
 • Baliabide publikoen esleipenean eta erabileran eraginkortasuna. 
 

3. Dirulaguntza-eskaera bat aurkezte hutsak oinarri hauek, Legutioko Udaleko 
dirulaguntzak arautzeko ordenantza orokorra eta Dirulaguntzei buruzko azaroaren 
17ko 38/2003 Lege Orokorra jakitea eta onartzea dakar, baita mota honetako 
dirulaguntzei aplikatzekoak zaizkien arau guztiak ere, bai zuzenekoak bai 
ordezkoak. 
 
 

4. artikulua. Aurrekontu-zuzkidura 

Legutioko Udalak kopuru nahikoa bideratuko du ekitaldi bakoitzean egindako eskaerei 
erantzuteko, dagokion aurrekontu-partidaren kontura. Ezin izango da dirulaguntzarik 
eman dagokion aurrekontu-izendapenik gabe. 

Legutioko Udalaren aurrekontuan "341.480.000 Kirolariei laguntza" aurrekontu-aplikazioa 
jasotzen da. 

Programa honen bidez 2026ko ekitaldirako deitutako laguntzen zenbatekoa 15.000,00 
eurokoa da. 

5. artikulua. Onuradunak 

Lurralde-, erkidego-, estatu- edo nazioarte-mailako lehiaketa ofizialetan parte hartzen 
duten ala ez kontuan hartu gabe, pertsona indibidual, federatu eta ez-profesionalak diren 
kirolariak izango dira onuradun, Udal honek diruz lagundutako talde bateko kide badira eta 
haren bidez dirulaguntza-eskaerarik egin bada izan ezik. 

6. artikulua. Eskatzaileen baldintzak 

Eskatzaileek baldintza hauek bete beharko dituzte: 
 • Legutioko udalerrian erroldatuta egotea, gutxienez urtebeteko antzinatasunarekin. 
Antzinatasuna beteta egon beharko da eskaerak aurkezteko epea amaitzen den egunean.  
• 2025-2026 denboraldian legez federatuta egotea eta kirolari profesionala ez izatea. 
 • Legutioko Udalarekiko zerga-betebeharren ordainketak egunean izatea deialdiaren 
behin betiko rezoluziora arte; ondorio horietarako, zuzenbide publikoko sarreretatik 
eratorritako edozein zor hartuko da kontuan, atzeratuta, zatituta edo betearazpena 
eskatuta dauden zorrak edo zehapenak izan ezik. Betebehar hori adingabeen edo legez 
gaitasungabetuen kasuan tutoretza betetzen duten pertsonei ere aplikatuko zaie. 

7. artikulua. Eskaerak 

1. Eskaerak I. eranskineko eredu ofizialean aurkeztuko dira eta maiuskulaz beteko 
dira, modu argian eta irakurtzeko moduan. Eskaerak tutoreek sinatuko dituzte, 
adingabeak edo legez gaitasungabetuak badira. 

2. Aurkezteko epea: 2026ko urriarreko 31ra arte. 
3. Aurkezteko modua: — Aurrez aurre udal bulegoetan, 8:00etatik 15:00etara. — 

Telematikoki, webguneko egoitza elektronikoaren bidez: www.legutio.eus. 
4. Eskaerari erantsi beharreko dokumentazioa: — Federazio-lizentzia edo, hala 

badagokio, eskola-kirolaren kasuan kide diren klubaren ziurtagiria. 2011 urtea 
baino lehen jaiotakoei emango zaie dirulaguntza. — Sarrera egin nahi den 
kontuaren erakundea eta IBANa, titularra adierazita, dirulaguntzaren 
onuradunaren ezberdina bada. 

5. Udalak ofizioz egiaztatuko du eskatzailea eta, hala badagokio, tutoreak Legutioko 
udalerrian erroldatuta daudela. 

Era berean, eskatzaileak edo, hala badagokio, tutoretza betetzen duten pertsonek zerga-
betebeharren ordainketak egunean dituztela egiaztatuko da. 

8. artikulua. Eskaerak aztertzea eta ebaztea 

Aurkeztutako dokumentazioa osatugabea balego, eskatzaileari eskatuko zaio 10 eguneko 
epean osatu dezan, eta adieraziko zaio epe hori igaro ondoren aurkeztu gabe uzten badu, 
eskaeran atzera egin duela ulertuko dela, aurretiko ebazpena emanda. 

Dirulaguntzak lehiakortasunez emango dira, alkatetzaren dekretuz, kirol arloak 
proposatuta. 

9. artikulua. Dirulaguntzen zenbatekoa 

100,00 euroko zenbatekoa ezartzen da eskaera bakoitzeko. Pertsona bakoitzeko eskaera 
bakarra onartuko da. 

10. artikulua. Dirulaguntzen bateragarritasuna 

Dirulaguntza hauek ematea bateragarria izango da eskatzaileak helburu berbererako 
jasotzen duen beste edozein laguntzarekin. Nolanahi ere, udal honek ematen duen 
dirulaguntza ezingo da izan, bakarka edo beste administrazio, erakunde edo erakunde 
publiko batek helburu berbererako emandako beste dirulaguntza batzuekin batera, kirol-
jarduera egiten duen pertsonak garatutako jardueraren kostua baino handiagoa. 

Nolanahi ere, dirulaguntza hauek bateraezinak dira udalak eskatzailea kide den taldeari 
eman ditzakeen laguntzekin. Horrela, udalak taldeari dirulaguntza bat eman badio, parte-
hartzaileak banaka aurkeztutako eskaera denegatuko du. 

11. artikulua. Dirulaguntzak ordaintzea 

Dirulaguntzaren ordainketa epe bakar batean egingo da ebazpena hartu ondoren. 

12. artikulua. Laguntzen kontrola eta justifikazioa 

Dirulagungarriei buruzko azaroaren 17ko 38/2003 Lege Orokorraren 30. artikuluko 7. 
paragrafoan xedatutakoarekin bat etorriz, kirol federaturako dirulaguntzak emateko ez da 
bestelako justifikaziorik beharko, eskatzaileak edo tutoreak, hala badagokio, deialdian 
ezarritakon baldintzak betetzen dituela emakida baino lehen egiaztatzea baizik. 

Nolanahi ere, onuraduna behartuta dago udalari jakinaraztera kontzeptu honetarako 
lortzen dituen beste dirulaguntza edo laguntza batzuk, gertatzen diren unean bertan. 

Laguntzen jasotzaileei aplikatu beharreko itzultze, zehapen eta erantzukizunen araubidea 
Dirulaguntzei buruzko azaroaren 17ko 38/2003 Lege Orokorrean eta Legutioko Udaleko 
Dirulaguntzak Arautzeko Ordenantzan ezarritakoa izango da. 

13. artikulua. Arau-hausteen eta zehapenen araubidea 

Administrazio-arau-hausteei eta zehapenei dagokienez, Dirulaguntzei buruzko azaroaren 
17ko 38/2003 Lege Orokorraren 52. artikuluan eta hurrengoetan eta udalak onartutako 
dirulaguntzak eta laguntzak ematea arautzen duen ordenantzan xedatutakoari jarraituko 
zaio, eta ordenantza horretan bertan ezarritakoaren arabera zehatuko dira. 

14. artikulua. Ordezko legeria 

Oinarri hauetan aurreikusi gabe dagoen guztian, Udalak onartutako dirulaguntzak eta 
laguntzak ematea arautzen duen ordenantzan, Dirulaguntzei buruzko Lege Orokorrean eta 
hura garatzen duen Erregelamenduan xedatutakoari jarraituko zaio. Jende guztiak jakin 
dezan argitaratzen da. 

 


